
LOreTXu
jan & edan

Razioak, Pintxoak, Ardoak, 
Garagardoak, Kopak…

Almirante Alonso, z/g / T. 943 22 99 27

Bilerarekin batera, ingurua aztertzeko pasealditxoa ere egin zenTalaia-Bordarin egindako bileraren une bat

HERRIAN BARRENA

Talaia-Alai 
proiektua abian da 
Bilera irekiak egin ostean, aurrerago eztabaidatuko den proiektua prestatuko du 
orain Udalak 

Hondarribiko Udalak, bere Mugikorta-
sun Iraunkorrerako Planaren baitan, 
Talaia-Alai proiektua abian jarri du, otsa
ilaren 19an Talaia Eskolan egindako bi-
lera ireki baten bitartez. Proiektu honen 
helburua, aurretik Ama Guadalupekoan 
egin izan zen antzera, eskola inguruneak 
bizigarriagoak bihurtzea da. 

Aurrenik, Juan Luis Silanes, Hezkuntza 
eta Ingurumeneko zinegotzia, Talaia-Bor-
dariko 90  ikaslerekin batzartu zen goi-
zean, proiektua azaldu eta haien iritziak 
jasotzeko. Eta arratsaldez, zentroan ber-
tan ia 60 hondarribiar bildu ziren, gura-

so, bizilagun, irakasle eta Mugikortasun 
Mahaiko zenbait kide bertan zeudelarik. 

Bilera honetan, Udalaren asmoa zein den 
azaldu zen eta batez ere, denen iritziak 
entzun eta mahai gainean jarri ziren. 
Gainera, ingurutik ibilaldi kritiko bat ere 
burutu zen, arazoak eta hobetu beharre-
ko gauzak gertutik eta zuzenean ikusi 
eta aztertzeko modu gisa. 

Hemendik aurrera, jasotako informazio 
guztiarekin diseinu orokor bat egingo 
da. Bestela esanda, lan egiteko diseinu 
bat abia puntutzat hartuta, lan bilera par-

te-hartzaile gehiago deituko ditu Udalak, 
Talaia eskolarako eta instituturako mugi-
kortasuna hobetzeko neurri eta ekintzak 
eztabaidatu eta erabakitzeko. 

Azken helburua ingurune hau bizilagu-
nentzat, eskola komunitatearentzat eta be-
reziki eskolara egunero joaten diren hau-
rrentzako espazio atseginagoa izatea da. 

Proiektuari buruzko informazio guztia 
www.hondarribia.eus/es/mugitzenda 
webgunean eskura dago.

jarri hemen zure iragarkia!
Zure iragarkia “Hondarribia” aldizkarian jarri nahi baduzu, 687 567 979 telefonora 

deitu edo posta elektronikoz “utehirubibat@gmail.com” helbidera idatzi.

HERRIAN BARRENA

Indusketa-lanetako une bat Industu diren fuerteko zonaldeak

Guadalupeko fuertean Gerra 
Zibileko lubakia bilatzeko lanetan 
ez da ezer topatu 
Baliabide tekniko guztiak erabili ditu Aranzadiko taldeak 

Hondarribiko Udalak sustaturiko proiek-
tu batean, otsailaren amaierako astean, 
Aranzadi Zientzia Elkarteko teknikariek 
Guadalupeko Gotorlekuaren barnean 
indusketa arkeologikoak burutu dituzte. 
Denetara 200 metro karratu arakatu dira, 
bertan Gerra Zibil garaiko lurperaketak 
egongo zirelako aztarna dokumentatuak 
baitzeuden.

Udaletik azaldu dute honek onartutako 
10.000 euroko dirulaguntza izendun 
baten bidez egin direla indusketa lan 
hauek. Lanen helburua, Guadalupeko Go-
torlekuan bost gorpu edukiko lituzken 
lubaki bat aurkitzea zen eta burututako 
lanean ostean, ez da ezer topatu. 

Indusketa lan hauen aurretik, duela hila-
bete batzuk, prospekzio geofisiko batzuk 
burutu ziren, bai georradarraren bidez 
baita magnetikoen bidez ere, lurpean irre-
gulartasunak edota indizioak bilatu asmoz.  

Juantxo Agirrek, Aranzadiko Idazkariak 
esan duenez “ahal izan diren esfortzu 
teknikoak egin dira, baina emaitza nega-
tiboa izan da. Estatu mailan ikerlari talde 
honek ibilbide luzeena dauka 1936 eta 
1945 garai arteko desagertutakoen aztar-
nak bilatzen eta topatzen. Hala ere, Gua-
dalupeko Gotorlekuaren kasuan bezala, 
ez dira aurretik markatutako asmoak 
betetzen nahiz eta beharrezkoak diren 
baliabide tekniko guztiak erabili”.  

MEMORIA HISTORIKOAREN BERRESKURAPENA 

Indusketa hau Hondarribiko Udalean 
azken urteetan egindako Memoria His-
torikoaren berreskurapenerako lanetan 
kokatu behar dugu. Hauen baitan, duela 
aste gutxi, Pedro Barrusoren “Hauek ere 
ikusi zituzten ibaiak. Gerra eta errepre-
sioa Hondarribian (1936-1948)’ liburua-
ren aurkezpena burutu zen.  

Duela ia hiru urte “Kandido Saseta, Euz
ko Gudarosteko Komandantea eta bere 
ohorean antolatu zen batailoia” izeneko 
erakusketa antolatu zen, Sasetaren herio
tzaren 80. urteurrena zela eta,eta Muliaten 
sortu zen plaza berriari ‘Kandido Saseta pla-
za’ deitzea erabaki zuen Udalak era berean.

jarri hemen zure iragarkia!
Zure iragarkia “Hondarribia” aldizkarian jarri nahi baduzu, 687 567 979 telefonora 

deitu edo posta elektronikoz “utehirubibat@gmail.com” helbidera idatzi.

Teknikariak, Sagarzazu, Altuna eta Zubitur, lanetara egindako bisitan.

Jaizkibel ekialdeko euri-urak 
jasotzeko proiektuaren lanak 
martxa onean doaz 
14 hilabeteko iraupena eta 2,4 milioiko aurrekontua du lanen lehen faseak 

Jaizkibel mendiaren ekialdeko ezpondan 
Txingudiko Zerbitzuak lanetan dabil, 
inguru honetako euri-urak behar bezala 
jasotzea posible egingo duen proiektuan. 
Bertara bisita egin dute duela gutxi  Txo-
min Sagarzazu alkateak eta Juan Mari Al-
tuna zinegotziak, Leire Zubitur, Txingu-
diko Zerbitzuetako gerentearekin batera, 
lan hauen nondik-norakoak ezagutu eta 
azaltzeko. 

“2019ko urrian hasi zen proiektua. Obren 
lehenengo fasea amaitu da eta aurki jarri-
ko da martxan bigarren fasea. Arrokako 
biribilgunean zirkulazioa berrezarri da, 
Baserritar Etorbidera igotzeko debekua 
izan ezik, eta orain obrak Higer Bidetik 
igoko dira; bertan, kolektore nagusia ja-
rriko da eta errei bat okupatuko da, be-
raz, zirkulazio-tarte alternatiboak egon-
go dira, semaforo batek araututa” esan 
zuen Txomin Sagarzazuk. 

“Hiritarrei eta bisitariei eskertu egin nahi 
diet izaten ari diren pazientzia. Obra guz-
tiek beti sortzen dituzte egonezinak, bai-
na inguru honetan euri asko egiten zue-
nean gertatzen ziren zonaldeko uholdeen 
arazoa arintzea eta Higer Bideko euri-urak 
hustutzeko baliabide faltari irtenbidea 
aurkitzea da helburua, eta denok aterako 
gara irabazle”, aipatu zuen alkateak. 

“Lehentasunezko obra da eskualdearen
tzat eta hiriko drainatze-sarea osatzeko 

aurrerapausua suposatzen du” gehitu du 
Sagarzazuk.

IA BI METROKO KOLEKTOREAK

Leire Zubitur Txingudiko Zerbitzuetako 
gerenteak gehitu zuenez, “lehen fasean 
diametro handieneko kolektoreak jarri 
dira, 1,80 metrokoak. Bi gainezkabide 
eraiki dira, biribilgunean dauden eu-
ri-urak eta ur beltzak bereizteko, Baserri-
tar etorbidean eta Iterlimenen sarea ba-
natzen amaitzen ez den bitartean”. 

“Gainezkabideak legedi berriak eskatu-

tako tresnekin hornitu dira, elementu so-
lidoei eusteko eta horiek itsasora ez isur
tzeko”, zehaztu zuen Zubiturrek. 

Jaizkibel ekialdeko euri-eurak jasotzea po-
sible egingo duen proiektua Txingudiko 
Mankomunitatearen P2025 Inbertsio Pro-
gramaren baitan dago eta lehen fase hone-
tarako aurrekontua 2,4 milioi eurokoa da; 
%42,5ean URAk, Uraren Euskal Agentziak, 
finantzatuko du eta %57,5ean Txingudiko 
Zerbitzuek. Obren iraupena, gutxi gorabe-
hera, 14 hilabetekoa izango da, eta ibilgai-
luen trafikoa uneoro mantentzeko lan egin 
dela azaldu zuen Leire Zubiturrek.

Sagarzazu, Fundazioaren nondik-norakoak azaltzeko egindako agerraldian. 

65.500 pertsonak bisitatu zuten 
iaz Arma Plaza zentroa
Informazio turistikoa eskaintzearekin batera, 17 erakusketa hartu zituen eraikinak

2019 urtean zehar Arma Plaza Funda-
zioak egindakoaren balorazio positiboa 
egin du erakunde honetako buru eta hiri-
ko alkate den Txomin Sagarzazuk, duela 
aste batzuk egindako agerraldian. 

Guztira 65.549 bisitari jaso zituzten iazko 
urtean Arma Plazak antolatutako erakus-
keta, hitzaldi eta ikusentzunezko proiek
tu ezberdinek. “Oso balorazio positiboa 
egin beharrean gaude 2019 urtearekiko. 
Datuez gain, aipatu nahiko nuke giro po-
litikoak hobera egin duela. Alderdi guz-
tietako ordezkariak daude Patronatoan, 
eta hori oso berri ona dela uste dut” esan 
du Sagarzazuk. 

Guztira 17 erakusketa antolatu ziren 
2019. urtean zehar. Bertako Artisauen 
produktuen salmentak ere gora egin 
dute, batez ere “Hondarribia, ñabar-
duren hiria”, ‘KAPEN karta jokoak’ eta 
‘Hondarribiko Hatxeruak’ liburuen sal-
mentak bultzatuta.  

ARMA PLAZAtik egiten diren bisita gi-
datuetan 16.122 pertsonek parte har-
tu dute, eta Tren Berde Panoramikoan 
6.529 pertsona igo ziren iaz. ‘Ezagutu 
zure Hiria’ programak jadanik ohikoa 
duen arrakastarekin jarraitu du, 600 
parte-hartzailerekin. “Oso datu positi-
boak dira eta bide beretik jarraitu behar 

dugula esaten digute”, azpimarratu du 
Sagarzazuk. 

2020AN PROIEKTU INTERESGARRIAK 

2020 urte honetarako prestatu diren 
erakusketa eta jarduerak era askotakoak 
izango dira eta bisita gidatuekin ere ja-
rraituko dela azaldu du Arma Plazako 
Fundazioaren patronatuko buruak.  

“Mariñel ontziaren mantenimenduare-
kin jarraituko dugu, barkua mantentze-
ko lanen hirugarren leihaketa publikoa 
deituz, baita arrantzaren inguruko testi-
gantzak jasotzen ere. Urterokoak diren 
proiektuekin jarraitzeaz gain, beste zen-
bait berritasun izango ditugu, adibidez 
Enrike Lekuonaren ‘Itsasoa, ondarea eta 
euskara’ beka abian jartzea”, azaldu du 
Sagarzazuk. 

Gainera, Hondarribiko Historiaren Lagu-
nen Elkartearen maketa erabiliaz harre-
sien dibulgazioan lan egingo da, eta Hon-
darribian dauden ‘bunker’-en ikerketa 
eta ibilbide batzuk egiteko asmotan da 
Arma Plaza. 

“Duela gutxi zendu den Constantino Vir-
to Fundazioaren laguntzaileari omenaldi 
bat egingo diogu, eta iaz Hatxeroekin 
egin moduan, aurten 100 urte betetzen 
dituen Danborradarekin lanketa buru-
tuko dugu, besteak beste”, azaldu du Txo-
min Sagarzazuk. 

Emekiko kideak, udal ordezkariak eta Mari Carmen Iruretagoiena eta sendikoak, martxoaren 1eko omenaldian. 

Txoko Morea udal 
liburutegian. 

Emakumearen Astearekin bat 
Berdintasun Plana onartu du Udalbatzak

Emekik aurten Jaizkibel Kanpineko Mari Carmen Iruretagoiena omendu du 

Otsailaren 8an ospatu da mundu osoan 
zehar, baita gure artean ere, Emakumeen 
Eguna. Aurtengoa berezia izan da Honda-
rribian, izan ere, justu ospakizun honen 
harira burutu ohi den Emakumearen As-
teko ekitaldien testuinguruan, Udalbat-
zak Hondarribiko Udaleko Lehen Berdin-
tasun Plana onartu baitzuen martxoaren 
10ean, EAJren aldeko bozkekin eta Abo
tsanitz, EH Bildu eta PSE, gainontzeko 
beste alderdien abstentzioarekin. 

Atzetik diagnosi eta azterketa lan luzea 
izan duen egitasmo honetan, 100 ekin
tza planteatu dira lau bloke handitan 
zatituak, hala nola, Gobernantza Ona, 
emakumeen ahalduntzea, ekonomien 
eta gizarte antolamenduen eraldaketa, 
eta emakumeen aurkako biolentziarik 
gabeko bizitzaren kontzeptu argia. He-
mendik aurrera Udalaren tresna izango 
da plan hau, berdintasun alorrean lana 
burutzeko. 

Plana onartzeaz gain, Emakumearen As-
tean ekitaldi desberdinak izan ditugu. 
Honela, Emeki Elkarteak aurten berres-
kuratu duen Emakumeen Pala Txapelke-
taren finala martxoaren 7an jokatu zen 
eta honen irabazle izan dira Mirari eta 
Sole Etxegia ahizpa goizuetarrak. Finala-
ren ostean, hamaiketakoa egin zuten an-
tolatzaile eta kirolariek Klink elkartean. 

Emekik, urtero bezala bezala, bere tai-
lerretan egindako lanen zein emakume 

artisten lanen erakusketak antolatu ditu 
eta gainera, martxoaren 1ean, omenaldia 
egin zioten emakume bati. Aurten, due-
la mendi erdi Jaizkibel Kanpina martxan 
jarri zuen Mari Carmen Iruretagoienaren 
lana eta esfortzuari aitortza egin nahi 
izan diote. 

Azkenik, Udal Liburutegian ere ospa-
kizun honek bere presentzia izan du, 
besteak beste, emakumeen eta berdinta-
sunaren inguruko edukinekin osatutako 
Txoko Morearekin. 

jarri hemen zure iragarkia!
Zure iragarkia “Hondarribia” aldizkarian jarri nahi baduzu, 687 567 979 telefonora 

deitu edo posta elektronikoz “utehirubibat@gmail.com” helbidera idatzi.

ELKARRIZKETA

“Udal osoa 
ari da lanean 
Koronabirusaren 
aurkako borrokan”

TXOMIN SAGARZAZU 
Hondarribiko alkatea

Hilabete honetan une latz eta histori-
koak bizitzen ari da mundua eta bai-
ta Euskal Herria eta Hondarribia bera 
ere. Asiatik heldu den Covid-19 koro-
nabirusak espainiar Gobernua alarma 
egoera ezartzera behartu du, eta ho-
nek, hiritarrak, etxean egotera. Bi as-
tetarako neurria lautara luzatzekoa da 
lerro hauek ixteko orduan, eta hortik 
aurrera, ez dago zehaztapenik. Egoera 
honetan udala egiten ari diren lanaz 
hitz egin dugu alkatearekin. 

Alarma egoera martxoaren 15ean inda-
rrean jarri bazen ere, noiztik dabil Hon-
darribiko Udala koronabirusaren aur-
kako lan eta koordinazioan inplikatuta?
Alarma egoera erabaki eta indarrean 
sartu baino egun gutxiago etorri da 
gaia gurera. Egia da asteak zeramatza-
tela beste administrazio batzuek eta 
osasun agintariek bereziki, koronabiru-
saren inguruan lan egiten eta neurriak 
martxan jarri eta koordinatzen. Baina 
gurea bezalako tokiko administrazioak 
guzti honek bapatean harrapatu ditu. 
Pentsa martxoaren 12an udalbatza izan 
genuela, eta hau ikuslerik gabe egitea 
erabaki zela, prebentzio neurri gisa. 
Goiz hartan Kasino Zaharra itxi genuen 
eta hurrengo egunean heldu zen gaz-
telekua, liburutegia, turismo bulegoa, 
kiroldegia eta beste zenbait publikoari 
ixteko agindua. Martxoaren 12an egin 
genuen koronabirusari buruzko lehe-
nengo bandoa, Jaurlaritzak hartutako 
neurriak jarraituz eta13tik aurrera 
ikastetxeak ixteko neurriak hartu zi-
tuen Jaurlaritzak berak, besteak beste. 
Hortik aurrera, beste hainbat neurri 
hartu behar izan dira, mugikortasuna 
mugatu eta etxeratzeko agindua betea-
razteko eta horretan aritu da eten gabe 
Udaltzaingoa. Eta Hondarribiko Udala 
beste euskal administrazioekin batera 
ari da GUZTION ARTEAN elkartasun 
sarea abian jartzen eta egoera berrira 
egokitzeko neurriak finkatzen.   

Hondarribiarrak 
egoki betetzen ari 
dira alarma egoerak 
behartzen duen 
konfinamendua, ez 
da erraza, eta jarrera 
hori eskertu egin 
behar dugu 
Zein baliabide dauzka Udalak une 
hauetan, koronabirusaren krisiari au-
rre egin eta aldi berean alarma egoe-
rak suposatzen dituen neurriak zaindu 
eta aurrera eramateko?
Gure zerbitzuak publikoari itxita 
dauzkagu, baina horrek ez du esan 
nahi Udala eta honen langileak gel-
di daudenik. Udaltzaingoa da bule-
goan arreta ematen ari den zerbitzu 
bakarra, bere izaera bereziarengatik, 
baina udal langile guztiak lanean ari 
dira, gehienak etxetik eta txandaka 
udal bulegoetan. Hori bai, egoera be-

rezia dugu, alarma egoerak dirauen 
bitartean lehiaketa, kontratazio eta 
espedienteen epeak etenda daudelako. 
Udaltzaingoa eta Gizarte Zerbitzuak 
buru-belarri ari dira alarma egoera-
ren kontrola egiten eta birusak jota 
egon litezkeen hiritarren beharretara 
adi, une hauek okerrago pasa ditzake-
ten hondarribiarrekin adi. Adibidez, 
Gizarte Zerbitzuak 80 urtetik gorako 
pertsonak banan-banan deitzen ari 
dira, zer moduz dauden jakiteko eta 
dauzkaten beharrei erantzuteko. Eta 
beharrezkoa bada, udal langileria kri-
si honek behartzen dituen egoeretara 
bideratu ahal izango dugu.  

Koronabirusak gure hirian izan duen 
eragin zuzenaz, zer esan dezakegu?
Martxoaren 23ko une honetan, Osaki-
detzaren Bidasoako Erakunde Sanitario 
Integratuak koronabirusak jotako 48 
kasu positibo zenbatuta dauzka eskual-
de mailan, Irunen eta Hondarribian, 
honela ematen baititu bere datuak. 
Horietako 5 Hondarribikoak dira. Osa-
kidetza ari da arduratzen gaisotasuna 
dutenak edo izan dezaketenak kontro-
latu, zaindu eta zenbaketa egiteaz, beti 
ere, gure Udaleko Gizarte Zerbitzuekin 
elkarlanean eta etengabeko komuni-
kazioarekin. Udalean, gobernu taldeko 
krisi mahaia goizero biltzen ari gara, era 
telematikoan, eta nola ez, tekinkariekin 
ere koordinazio bilerak egunero egiten 
ditugu, langileen ordezkariekin ere eten 
gabeko harremanetan gaude egoeraren 
jarraipena eta behar guztiak koordi-
natzeko. Udal talde politikoekin ere ja-
kinaren gainean daude, bozeramaileen 
batzordea hiru egunean behin biltzen 
dugu eta, informazio guztia helarazi eta 
proposamenak partekatzeko.

Ondo betetzen ari gara hondarribia-
rrok alarma egoerak behartzen duen 
konfinamendua? 
Orokorrean, hiritarren jarrera oso 
ona izaten ari da. Ez da erraza guztiok 
etxean sartu eta ahalik eta gutxien 
irtetea eta ez da gure hirian, orain ar-
tean behintzat, beste leku batzuetan 
ikusi ahal izan diren izu edo jende-pi-
laketa eszenarik ikusi. Udaltzaingoa 
eta beste segurtasun indarrak alarma 
egoera betetzen dela zaintzen ari dira 
eta emaitza ona dela uste dugu. Hori 
bai, udaltzaingoak adibidez, 50 isun 
inguru jarri ditu dagoeneko, baina oro 
har, hiritarrak egoki betetzen ari dira 
erakundeek ezarritako neurri gogor 
eta konplikatu hau.  

Osasun alderdiarekin batera, alarma 
egoerak eta koronabirusak eragin 
ekonomikoak sortu ditu eta izango 
ditu ere oraindik. Honen aurrean, zer 

bestelako neurri aurreikusten dituzue 
Udaletik? 
Momentuz, zerga eta tasen ordainketa-
rako egutegi fiskala aldatu egingo dugu 
eta ordainketa epeak atzeratu. Honetan 
ere, esateko asko dute Foru Aldundiak 
har ditzakeen erabakiek. Bitartean, 
arrantza geldirik daukagu eta merka-
taritza, ostalaritza eta era guztietako 
aktibitate asko ere geldituta daude. 
Harremanetan gaude hirian antolatu-
ta dauden sektoreetako elkarteekin, 
merkatari eta ostalariekin adibidez. 
Gure asmoa, bai Estatuak baita Eusko 
Jaurlaritzak aktibitate ekonomikoa be-
rrabiatu eta jasotzen ari den kalteak 
konpentsatzeko hartuko dituzten neu-
rri eta laguntzetara heltzeko laguntza 
eta baliabideak jartzea da. Eta hirian 
bertan beste neurri eta hobekuntza ze-
hatzagoak jartzeko azterketa ere buru-
tuko dugu, krisialdi honek dirauen bi-
tartean eta ostean ere bai, kaltetutako 
sektore eta profesionalekin hitz eginez.

Eragin ekonomikoak 
arintzeko baliabide 
eta erraztasunak 
jarriko ditugu 
Udaletik, gure 
enpresa eta 
negozioentzat
Euskadi osoan bultzatu den Guz-
tion Artean boluntarioen sareak ere 
erantzun ona izan du Hondarribian? 
Oso erantzun ona izan du ekimen ho-
nek Euskadi osoan eta dakigunaren 
arabera, Hondarribian ere, nola ez. 
Hain ona izaki, bertan izena emateko 
telefonoa blokeatuta gelditu dela. Da-
tozen egunetan, bolondres izateko eta 
laguntza jasotzeko eskaera eta proposa-
men horiek Udaleko telefonoetara bide-
ratu ahal izatea espero dugu. Udaletik, 
Gurutze Gorriarekin eta Jaurlaritzare-
kin elkarlanean, elkartasun sare ho-
rrek gure hirian egingo duen lana bul
tzatuko dugu. Eskerrik beroenak zor 
dizkiegu parte hartzera animatu diren 
guztiei, une gogor hauetan ingurukoen 
alde lan egiteko egin duten apustua-
rengatik. Erakundeak koronabirusaren  
aurkako borroka honen buruan gaude, 
baina hiritarrek beraien aldetik asko ja-
rri dezakete eta jartzen ari dira, alarma 
egoera honetan etxean geratzearekin 
hasita. Denon artean lortuko dugu krisi 
hau ahalik eta azkarren pasa eta berriz 
ere altxa eta martxan egotea.

Urtarrilean hasi ginen komunikabideen 
bitartez Txinak eragin gogorra zuen Co-
vid-19 koronabirusaren inguruan entzu-
ten. Esaten zuten bai, gaisotasun larri 
hau mundu osora zabaltzeko arriskua 
bazegoela eta hala izan da. Tamalez, gure 
artera ere heldu da birusa eta agintariak 
gutako gutxik bizi izan dugun alarma 
egoera martxan jartzera behartu ditu. 

Gure hirian ere, eragina izan du guzti 
honek. Eskolak itxita, denda, taberna eta 
bestelako negoziak ere bai, kaleak hu
tsik, udal zerbitzu eta instalazioen itxie-
ra… eta nola ez, etxean geratzeko beha-

ERREPORTAJEA

Koronabirusaren aurka, 
Hondarribiarrok
etxean geratzen gara 
Bidali zuen 
argazkiak, 
marrazkiak, 
animo mezuak, 
nahi duzuena… 
eta eutsi gogor!

rra, honek dituen eragozpenekin baina 
guztion mesederako, birusaren zabalpe-
na ahalik eta gehien ekidin ahal izateko. 

Ez dugu tarte honetan gauza tristeez hitz 
egin nahi eta zuekin batera, buelta eman 
nahi diogu egoerari. Egun hauetan, une 
latzak bizitzen ari gara, gaisotasunak era 
guztietako pertsonak jo dituelako, adine-
koak bereziki. Aldi berean, elkartasuna 
ere sortu da eta oso gauza politak gerta
tzen ari dira, egoera latz honen erdian: 
osasun arloko langileen dedikazioa eta 
hauentzako txaloak, elkarlanerako eki-
menak…

Hona gure proposamena, ez baitakigu noiz arte luzatuko den guzti hau. 

Nori eta zergatik eman nahi dizkiozu eskerrak, une hauetan? Zergatik ez gurekin 
partekatu zuen konfinamenduko bizipenen argazkiak, umeek egindako lan horiek 
edo nahi duzuen beste edozer irudi, mezu, bertso edo denetarikoak? Datorren 
hilabetean, guzti horiek batu eta hemen azalduko ditugu, oroitzapen gisa. 

Bidali helbide honetara: hondarribia.aldizkaria@gmail.com 

Mila esker aldez aurretik, eutsi gogor eta nola ez, gogoratu: 
#HondarribiarrokEtxeanGeratzenGara

#HondarribiarrokEtxeanGeratzenGara

Domingo Egia 4, 20280 Hondarribia 
943 646 347 / 687 377 174
kaiberri@kaiberri.com · www.kaiberri.com

· Etxebizitzen salmentak eta 
alokairuak. 
· Oporretarako alokairuak. 
· Lokalen diseinu eta erreformak.
· Etxebizitza eta lokalen erreformen 
proiektuak.
· Gremio-koordinazioa eta Obren 
Zuzendaritza.

Kasino Zaharra itxita dago martxoaren 12tik

Haurren parke guztiak ere itxita daude

Panpinot kaleko bulegoak ere itxita daude

TAOa ez da ordaindu behar alarma egoerak dirauen 
bitartean, gutxienez

Udaltzaingoarena da zerbitzu presentziala 
ematen duen bulego bakarra

AHAL BADA, 
PAZIENTE 
BAKOITZA GELA 
BATEAN EGON DADILA

ETXEAN 
BAKARTURIK 
EGOTEKO NEURRIAK

GELATIK 
IRTETERAKOAN 
MASKARA IPINI ETA 
SEGURTASUN-TARTEA 
GORDE.

GARBITZEKO: 
LIXIBA ERABILI 
(ZOPA-
KOILARAKADA 
BAT UR LITRO 
BAKOITZEKO).

POSIBLE 
BALDIN BADA, 
BAINUGELA BAT 
PAZIENTEA-
RENTZAKO.

JATEKO ETA 
EDATEKO TRESNAK: 
TENPERATURA ALTUAN 
GARBITU, ONTZI-
GARBIGAILUAN, 
AHAL BADA.

TELEFONOA 
PIZTUTA IZAN.

ZABOR-
ONTZIA: 
ESTALKI 
AUTOMATIKOAREKIN 
ETA BARRUKO POLTSA 
ITXITURA 
HERMETIKOAREKIN.

ERABILITAKO 
ARROPA ETA 
MAINDIREAK: 
POLTSA ITXI 
BATEAN SARTU 
GARBIGAILUAN 
GARBITZEKO.

ESKUAK 
GARBITZEKO 
MODU EGOKIA: 40-60 
SEGUNDU URA ETA 
XABOIAREKIN.

ETXEKO GAINERAKO 
BIZILAGUNENTZAKO 
GOMENDIOAK
Bakartutako pertsonarekin ez kontaktatu. 
Pazientea pertsona bakar batek arta dezala.
Pazientearekin edo bere gauzekin kontaktua 
izaten den bakoitzean eskuak ura eta 
xaboiarekin garbitu.
Kontaktu tokiak sarritan garbitu: txorrotak, 
etengailuak, ateetako eskutokiak…

GELA AIREZTATUTA 
EDUKI, KALERA 
BEGIRA DAGOEN 
LEHIO BATEKIN ETA 
ATEA ITXITA.



Hondarribia Herri Aldizkaria | 2020ko Martxoa · #340 13KOR    NABIRUSA

AHAL BADA, 
PAZIENTE 
BAKOITZA GELA 
BATEAN EGON DADILA

ETXEAN 
BAKARTURIK 
EGOTEKO NEURRIAK

GELATIK 
IRTETERAKOAN 
MASKARA IPINI ETA 
SEGURTASUN-TARTEA 
GORDE.

GARBITZEKO: 
LIXIBA ERABILI 
(ZOPA-
KOILARAKADA 
BAT UR LITRO 
BAKOITZEKO).

POSIBLE 
BALDIN BADA, 
BAINUGELA BAT 
PAZIENTEA-
RENTZAKO.

JATEKO ETA 
EDATEKO TRESNAK: 
TENPERATURA ALTUAN 
GARBITU, ONTZI-
GARBIGAILUAN, 
AHAL BADA.

TELEFONOA 
PIZTUTA IZAN.

ZABOR-
ONTZIA: 
ESTALKI 
AUTOMATIKOAREKIN 
ETA BARRUKO POLTSA 
ITXITURA 
HERMETIKOAREKIN.

ERABILITAKO 
ARROPA ETA 
MAINDIREAK: 
POLTSA ITXI 
BATEAN SARTU 
GARBIGAILUAN 
GARBITZEKO.

ESKUAK 
GARBITZEKO 
MODU EGOKIA: 40-60 
SEGUNDU URA ETA 
XABOIAREKIN.

ETXEKO GAINERAKO 
BIZILAGUNENTZAKO 
GOMENDIOAK
Bakartutako pertsonarekin ez kontaktatu. 
Pazientea pertsona bakar batek arta dezala.
Pazientearekin edo bere gauzekin kontaktua 
izaten den bakoitzean eskuak ura eta 
xaboiarekin garbitu.
Kontaktu tokiak sarritan garbitu: txorrotak, 
etengailuak, ateetako eskutokiak…

GELA AIREZTATUTA 
EDUKI, KALERA 
BEGIRA DAGOEN 
LEHIO BATEKIN ETA 
ATEA ITXITA.



Hondarribia Herri Aldizkaria | 2020ko Martxoa · #34014



Hondarribia Herri Aldizkaria | 2020ko Martxoa · #340 15

San Pedro 23, Hondarribia
www.restaurantezeria.com

(+34) 943 64 09 33

ITSASONTZI BERRIAK 
HERRIKO FLOTAN 

Duela 20 urte, gure arrantzaleen 
flotara hiru itsasontzi berri (Pittar, 
Aita Fraxku eta Kermantxo) gehitu 
zirela nabarmendu genuen aldizkariko 
azalean. Gainera, ostalaritza elkartea 
berriz indartsu lanean zebilela ere 
ezagutarazi genuen, baita Hondarribiko 
Historiaren Ikerketa Bekaren deialdi 
berriaz ere aritu. Elkarrizketan, trantsizio 
garaian alkatesa izan zen Mercedes 
Iridoy izan genuen protagonista.

Hondarribia Aldizkaria #112
2000ko Martxoan

Hondarribia Aldizkaria
2010

Hondarribia Aldizkaria #280
2015ko Martxoan

Urte honetan, gai 
administratiboak zirela eta, 
ez zen Hondarribia Aldizkaria 
argitaratu. 

JAPONIA PROTAGONISTA 
ONDAREEN FOROAN

Duela bost urte, 2015eko martxoan, 
gure artera Japoniako sukaldariak 
ekarri zituen III. Ondareen 
Foroa izan zen gure azaleko 
protagonista. Gainera, martxoaren 
8ko ekitaldietan, Emekik Pepita 
Goikoetxea omendu zuen eta Klink 
elkarteak euskal gastronomiaren 
ondarea ezagutzera eman nahi zuen 
MasterKlink egitasmoa aurkeztu zuen. 
Elkarrizketan, Irantzu Epelde filologo 
eta ikerlariarekin aritu ginen blagan, 
Irungo Loidi Bekaren laguntzaz 
gazteek euskalkia eta Euskara 
batuaren erabileraren inguruan egitera 
zihoan azterlanari buruz. 

20 
urtetan atzera…	

10 
urtetan atzera…	

5 
urtetan atzera…	

ASPALDIAN HONDARRIBIAN

HONDARRIBIA ARRAUN ELKARTEA   943 640 161

Spinin · Tonifikazioa · 
Mantenimendua · Muskulazioa · 
Sauna · Piraguen alokairua eta 

gordelekua

ARRAUN ELKARTEA 

Burko azpian dauzkat garondoa zein sudurra, 

ile zuztarra, kopeta eta aho muturra 

amets gozoan, ezpain ertzetik listu adurra.  

Loa da munduan dudan lasaitasun apurra. 

Loa dut maitale txit kuttuna,  

gauero bixitan dudan amets-jostuna. 

Erdi lotan, norbaitek egin dit “ai!” atximurra.  

Alboan, metro eskaseko haur ile kizkurra 

dardarka, begietan dir, amesgaizto-beldurra. 

“Zerk zakartza gaur? Zer duzu, haurra?” 

lauetan ohetik botatako marmar papurra. 

Loa, nora hoa...  

eraman nazan hirekin, hemendik bahoa... 

Loa, hegan ihesi doa 

bihurtu nintzenetik gurasoa 

“Zuekin nahi dut. Gelan da Basajaunen zakurra”.  

“Hator tartera!”. Gaualdiko erantzun zuhurra, 

LOA, HEGAN IHESI DOA BIHURTU 
NINTZENETIK GURASO 

Mari Joxe Azurtza Sorrondegi

SATARKA LEHIAKETA
A - MAILAN / 2. SARIA

RA

AS
K

T
A

BORDARI – SATARKA

biharamuneko ajea, bai neke-egurra. 

Gurasook etxean dugu atseden-lapurra. 

Loa, hirea bai joko iluna 

hirekin ekarri dun Amesgaiztoa laguna! 

“Amatxo, maite nauzu? Aitatxo, maite al nauzu?” 

“Pila bat! Buf!!! Zenbat gainera!!! Ale, lo egizu” 

Lokartu arte, haurraren izua enbarazu,  

burkopean ere gurasoak lo ez gaituzu. 

Loa, ez dagokin gaurkoan laudorioa, 

gailen atera zain amesgaiztoa: 

haurra dinagu ohean,  

dar-dar betean gajoa. 

Erdi-esna, maindirepean laudorio-agurra: 

“Gizon! B(eg)ira bion maitasun haragi-hezurra”,  

Senarrak irri jolaskor-gozo lizun-maltzurra: 

 “No... gozatutako sexu-jokoen garaikurra”. 

Ni zaputz. Gustura emango nioke mukurra. 

“Zu bai gordina! To! Zabar, zakar, aho-makurra”. 

Hasperen luzea... senarrak ez zuen hau gura: 

“Barka. Erdi lo ez naiz gizon ulerkor, samurra”. 

Loa, bihur hadi zalduna, 

egin ezan gurekin ituna: 

erakuts iezagun hire eremu-erruna, 

atsedena eta isiltasuna. 

Espero gabe, sast! Haur-ahotsak hizketa urra, 

tarteko izarapetik:“zer da sexu joko ikurra?” 

nola erantzun buruhaustea, estu zintzurra, 

irri segidan, “Zu!!! Irrikatutako gailurra”. 

Loa, hau estutasuna!  

Gauerdiz zer nolako itauna! 

Loa, zabal ezan hire hegoa, 

har gure gogoa,  

emaigun atseden oparoa. 

Halako batean galderak amaitu zaizkizu, 

aldameneko biak isil-isilik dauzkazu. 

Zuk lo egiteko gogoa besterik ez duzu. 

Loari deika, otoitz erregua darabilzu: 

“Ama zeruetakoa, betiko zain gaitzazu”.   

B

O

R

D

A

R

Loa, badoa, 

dirudike ihesi galernatik kaioa 

gehien behar dugunean ezkutatzen iaioa, 

nirea bai arrakastarik gabeko saioa. 

Burko gainean ari naiz loari deika, “purra!”, 

sabaian zintzilik burdin-egurrezko aitzurra. 

gora begira, hazkatuz garondo kaskezurra,  

Logaleak nago eta ezin: hau iruzurra. 

Sukaldeko ordulariaren tik-tak ziurra, 

ta ni purra-purra, loari deika purra-purra... 

Ez dakit zer gehiago egin, Morfeo zuhurra.  

Eskutan hartu  dut eta jan mahaitxoko hurra. 

Lo faltan, gaua astuna 

eta loa, oroitzapen-lurruna. 

Hormaren aurka dago aitonaren maite txurra 

(e)ta haren kirtenean amonaren eztei turra. 

“Bizitza lasai hartzazu; ez izurtu izurra” 

gautxori suma dezaket gaur aholku surmurra. 

Loa denean, entzun zorioneko ttunttuna, 

biziberrituz arimaren osasuna. 

Milaka ideia arrapaladan datozkizu, 

BORDARI – SATARKA

URDAI AZPIKOAK

San Pedro kalea, 45 · HONDARRIBIA · 943 64 44 70

A R K I T E K T U R A 
AHOLKULARITZA

Harresilanda Kalea 7, behea
mamba@mamba-studio.com

· Proiektuak
· ITEak
· Barne diseinua
· Berritze lanak
· Aktibitate lizentziak
· Eraginkortasun energetikoa
· Ingurumena
· Kalitatea

jarri hemen zure iragarkia!
Zure iragarkia “Hondarribia” aldizkarian jarri nahi baduzu, 687 567 979 telefonora 

deitu edo posta elektronikoz “utehirubibat@gmail.com” helbidera idatzi.

itxaropena, ordea, norabait doakizu. 

“Loa ere nora joan ote zaigun badakizu?” 

Atseden hartzea ezer baino hobea duzu. 

Lo nahian neraman eguna, 

gaua iritsi eta joan zait urruna. 

Aita-haurra lo. Kanpoan mara-mara elurra. 

Ez! Zapatetan ekarri genuen bart simaurra, 

ez nuen jaso jirabira zebilen ezkurra. 

Motel! Zein zikina daukagun logelako lurra. 

Lo garaian esna daramat gau-jarduna, 

burua dabilkit hiztuna. 

Laztandu diot senar lotiari esku ahurra, 

itsusia du benetan bular-orbain zimurra.   

Hara, esna da! “Jolas dezagun, gizona”. Hurra! 

Puf! Haurra tartean, ezin ere zirri uzkurra. 

Umea tartean, ez da izango gau lizuna. 

Loa, fantasietara eramaidazu garuna. 

Haurtxoaren zurrunga belarrietan zuzmurra, 

hor txokoan dago eskuartean zuen mura. 

Ipurmasailean zilipurdika dut intxaurra, 

eta ezti-gozo senarraren esku-lukurra.  

Biratu ta lo da. Esne txartuaren kipurra! 

Kasu egiten didan bakarra dut antzikurra. 

Haurraren zurrua, gizonaren zurruna, 

loari darion samurtasuna.  

Egurats-ortziaren kolore ikur-makurra,  

egun argiak leun eman digu goiz-agurra. 

Zuri-zuri apain, distiratsu da Amalurra. 

Neguko gaua, lo laua: polita da gezurra. 

Ni astintzeko erabili balute bart txurra, 

orain antzeko danbadaka nuke garezurra. 

Haurra haur den artean, atsedena da laburra,  

Erbi-lo egin eta sari dut neke-aitzurra. 

Logale naiz, ene maite Loa. 

Gainean dut neke-lainoa, 

maitasunaren sakrifizioa: 

askatu dut haurraren izu-korapiloa, 

zaindu senarraren lozorroa, 

baina ni esna ia gau osoa. 

Ai, loa, maitale lar bakuna, 

bartekoa baino hobea bedi biharamuna.

BORDARI – SATARKA

Makisa 
Hondarribian (I)

Aliatuen Normandiako lehorreratzean 
alemaniarrek Frantzian porrot egin on-
doren, oposizio antifrankistak pentsatu 
zuen erregimenaren erorketa hurbil ze-
goela, eta, horren ondorioz, Francoren 
erorketa eragiteko ahaleginak areagotu 
egin ziren. Hala ere, Arango Haranaren 
inbasioaren porrotak, 1944ko urrian, 
beste estrategia bati bide eman zion: pe-
nintsulako barnealdean talde armatuak 
sortzeko oinarriak jarri behar zituzten 
talde txikiak infiltratzea, eta talde ho-
rietako batek Espainian infiltratu behar 
zuen Hondarribiko kostaldetik. 

Berreskuratu dugun istorioa 1944ko aza-
roan hasi zen Paueko “Bristol Hotelean”. 
Une hartan Espainiako Gerrillarien 102 
Dibisioko kuartel nagusia zen eta Fran
tziako hego-mendebaldearen askapenean 
parte hartu zuen. Bertara Pedro Barroso 
Segoviak -haren arduradun gisa-, Regino 
Gonzalez Morok, Javier Lapeira Garciak, 
Marcelo Usabiaga irundarrak eta Fran-
cisco Gandiak osatutako gerrillari talde 
batek deitu zituen. José González Suarez, 
Esteban Huerga Guerrero, Manuel Micó 
Bertomeu, Nicolás Chopitea Paralizabal, 
Víctor Lecumberri Arana “Otxabiña” eta 
Victoriana Castán del Ríok osatutako bi-
garren talde bat ere deitu zen. 

Misioa 1944ko azaroaren 18an eta 20an 
Espainian infiltratzea zen. Helburua mar-
txan jartzeko, makiak Kepa Ordoki irun-

darrarekin jarri ziren harremanetan, eta 
hark Bernardo Zamora Iriarterekin jarri 
zituen harremanetan, “Beñak”, “Beñac” 
edo “kontrabandista” izenez ezagutzen 
zenarekin. Azken horrek konpromisoa 
hartu zuen Hendaiatik taldea pasatze-
ko, pertsonako 1.000 pezetako prezioan. 
Nolanahi ere, taldea muga gurutzatze-
ko prestatzen ari zen bitartean, agintari 
frankistek “Frantziatik ezkutuko igarobi-
de bat egiteko proiektu baten berri” jaso 
zuten Irungo mugapetik, eta horrek agin-
tarien zaintza areagotu zuen. 

Lehen taldea azaroaren 18ko gauean 
abiatu zen Frantziako kostaldetik, baina 
itsasoaren egoerak Jaizkibelen lehorre-
ratzea eragotzi zien, aurreikusita zegoen 
bezala. Higer lurmuturra inguratu ondo-
ren, lehorreratzea “fraideen hondartzan” 
egin zen, Hondarribia inguruan. Makiek 
armak “Kontsulenea” baserriko meta 
batean ezkutatu zituzten eta lehenengo 
taldeko kideek lehen gaua Mendeluazpi 
baserrian igaro zuten tokira joan ziren 
(izatez Medeluberri baserria zen, bai-
na dokumentuetan agertzen den forma 
errespetatzen dugu). Baserri horretan, 
II. Errepublikaren garaitik ezagutzen 
zen Usabiagaren lotunea – Jesus Aguilar 
irundarra – noiz iritsiko zain egon behar 
zuten.  

Lehorreratzearen ostean, eta Marcelo 
Usabiagaren arabera, zeramaten “Sten” 

metrailetetako bateko kargagailu bat 
galdu zuen taldeak. Guadalupeko gotor-
lekuko soldadu batek aurkitu zuen, eta 
Espainiako polizia alertan jarri zuen. 
Bigarren taldea itsasoratu egin zen eta 
1944ko azaroaren 20an sartu zen Espai-
niako lurraldean. 

Kargagailua galtzea egia izan daiteke, na-
hiz eta egoera hori ez den inongo doku-
mentutan aipatzen. Dirudienez, makien 
erorketa zenbait zirkunstantziagatik 
gertatu zen. Horietako lehena, poliziaren 
txosten batetik ondoriozta daitekeenez, 
hauxe da: azaroaren 22an jakin zuela, 
“Konfidentzialtasun partikularrengatik”, 
Mendelu baserrian (sic) “hamar” maki-
sard “zeudela han, eta alde egin ez bazu-
ten, berehala egiteko asmoa zutela”. Irun-
go komisariko txosten batean azaltzen 
denez, gau hartan bertan egiaztatu zuten 
albistea egiazkoa zela, eta baserrian bizi 
zen familia atxilotu zuten. “Galdeketa 
bizi eta etengabeen” ondoren aitortu zu-
ten makien iragotzea. Bigarren arrazoia 
izan daiteke, Arango haranaren inba-
sioak porrot egin zuenetik, Poliziak talde 
txikien pasabidean oinarritutako makia-
ren taktika aldaketa ezagutzen zuela. Ho-
rren ondorioz, “aspaldi zaintzen zuten 
Beñac, Frantziara maiz egiten baitzituen 
bidaiak, eta han Manuel Vega Martín ko-
munista irundarrarekin elkarrizketatzen 
zen, Alemaniaren ebakuazioaren ondo-
ren Frantziara ihes egin zuena”. 

Pedro Barruso Baré
Historialaria

KOLABORAZIOA

Makiak igaro ondoren, “Mendeluazpi” 
baserrira joan zen lotunea. Jesus Aguilar 
del Olmo zen, garai hartan La Palmeran 
biltegiko buru bezala lan egiten zuena. 
Gerrillariak Donostiako leku seguru ba-
tera gidatzea zen haren egitekoa, eta, 
Usabiagaren arabera, “Irun aldean ge-
rrillen arduraduna” zen. Usabiagak jas
otzen duenez, Aguilarrek haserrea ager-
tu zuen taldearen etorreraren aurrean, 
eta adierazi zuen ez zuela ulertzen 
nola bidaltzen zituzten aurretik abisa-
tu gabe. Baldintza horietan, Aguilarrek 
esan zuen ezin ziela eman haiek ezku-
tatzeko helbiderik, baina, azkenean, 
beste irundar baten helbidea eman zien 
Donostian, Francisco Lirio Boada, garai 
hartan Oriamendiko (Autonomia kalea, 
gaur egun) Tertziotako kaleko 2. zenba-
kian bizi zena. Bigarren taldea, berriz, 

hilaren 20an sartu zen eta lehen gaua 
Mendeluazpi baserrian eman zuen. Biga-
rren urrats horretan sartu zen Espainian 
taldeko emakume bakarra, Victoriana 
Castán del Val. Lehen gauaren ondoren 
taldea zatitu egin zen. Victoriana Castán 
gerrillarien beste laguntzaile bat zen 
Maria Friasen etxera joan zen, Donos-
tiako Kolon pasealekuan.  

Gerrillariek ezin izan zutenez hasieran 
aurreikusita zuten helbidera joan, Do-
nostiako Alde Zaharreko Campanario 
kaleko 2. zenbakian, Tomasa Aramayo 
Echeverríarena zen etxean, gaua igaro 
zuten lehen taldeko kideek, Chopitea 
eta Micórekin batera. Dena dela, babes-
leku hau ere ez zen ziurra, eta berriro 
joan behar izan zuten, orain San Martin 
kaleko 16ra, non Ponciano Domínguez 

Blancoren etxean babestu ziren, Remi-
gio Mororen osaba zena. Donostiako bi 
taldeekin batera, gerrillariek mezu bat 
bidali zioten Beñaci, Francisco Berra Ola-
so bizi zen Kontsulenea baserriaren in-
guruan lehorreratu ostean, zelaian ezku-
tatutako armak ekartzeko. San Martin 
kaleko pisutik makiak mugitzen hasi zi-
ren. Gonzalez Moro Gasteizera joan zen, 
eta Donostiara itzuli zen. Gonzalez Sua-
rez gipuzkoar hiriburura joan zen, eta 
Huerga eta Lecumberri Ormaztegira joan 
ziren – Han Alejandro Irizar Urquiola 
“maisuarekin” harremanetan jarri ziren, 
udal-idazkaria baitzen –, eta Eibar eta 
Zumarragara. Barroso, Francisco Gandia 
eta Lapeira, berriz, Bilbora joan ziren, eta 
hainbat kontaktu egin zituzten; azkena 
Donostiara itzuli zen.

Kontsulenea baserrian aurkitatutako motxila batean makiei harrapatutako armamendua. . Iturria: AIMNO. Burgos 707/44.

UDAL TALDEEN TXOKOA

IKUSARAZI, 
AURRE 
EGITEKO

IRITSIKO DA 
EGUNA!

BERDINTASUN 
PLANA

BERDINTASUNA-
REN PLANETIK 
HARAGO

Aste gogorrak bizitzea tokat-
zen ari zaigu. Gure bizitzan 
osasunak daukan garrantziaz 
jabetzen ari gara eta baita gure 
egunerokotasunean mantentzen 
ditugun harremanez ere.  Egoera 
honek herritar guztiongan dauka 
eragina: osasuna, lana, kezka, jar-
duera ekonomikoan galerak… 

Une honetan etxean gelditzea 

da eskatzen zaiguna. Hondarribiar 
gehienen jarrera oso ona izaten ari 
da eta eskertzekoa da. Behar-beha-
rrezkoak diren zerbitzuak man-
tentzeko lanean ari diren guztiei… 
eskerrik asko!!! 

Behar gehiago dituztenengan 
jarri ditugu orain gure indarrak, 
eta hurrengo asteetan, ekonomi-
koki sufritzen ari direnentzat neu-

rri bereziak eskainiko ditugu kalte 
horiek arintzeko. 

Iritsiko da eguna egoera hau 
gainditzeko eta orduan parteka-
tuko ditugu orain eman ezin ditu-
gun besarkada eta muxuak.

 
			   EAJ-PNV

Hondarribiko genero biolen
tzia kasuak jasotzen dituzten kar-
telak jartzen hasi da Abotsanitz. 
2018ko datuak dira, Segurtasun 
Sailak jaso eta Eustatek 2019ko 
maiatzean zabaldu zituenak 
(2019ko datuak oraindik ez dira 
ezagutzen).

Martxoaren 8aren gertutasuna 
baliatuz hasi ginen kartelak jar
tzen. Emakumearen eskubideak 
aldarrikatzeko eta borrokatzeko 
eguna da martxoaren 8a, eta es-

kubide horietako bat da genero 
indarkeriarik gabe bizitzeko es-
kubidea. Hori lortzeko ezinbeste-
koa deritzogu Hondarribian ere 
biolentzia sexista existitzen dela 
jakinarazteari. Udal gobernuak 
2015etik datu hauek argitaratu 
ez dituenez, guk egitea erabaki 
dugu. Datu publikoak direlako, eta 
ezagutarazi behar direlako, indar-
keria matxistari aurre egin nahi 
badiogu.

2018 urtean 29 indarkeria 

sexista kasu egon ziren Honda-
rribian: 22 bikote edo bikote ohi, 
5 familia barrukoak, eta bi sexu 
indarkeria kasu. Datu larriak dira 
oso, lanketa irmoa eskatzen du-
tenak. Horregatik, Hondarribiko 
Udalerako Berdintasun Teknikaria 
eta Berdintasun Arlo propioa al-
darrikatzen ditugu, Abotsanitzek 
bere sorreratik eskatu izan duen 
bezala.

		  Abotsanitz

Okerrik ez bada 2020. urtean, 
martxoan, Hondarribiko Udalak 
onartua izango du Emakumezko 
eta Gizonezkoen arteko Berdinta-
sunaren Plana. Lehenengo plana, 
lehena! Legebiltzarrak otsailaren 
18ko 4/2005 Legea onetsi zuene-
tik 15 urteetara. Berandu. Emaku-
meen  eta  Gizonen  Berdintasu-
nerako Lege horrek esaten du: 

Emakumeen eta gizonen berdintasuna-
ren arloan, Euskal Autonomia Erkide-
goko udalei dagokie, bai banaka, bai 
partaide diren udal-mankomunitateen 
bidez edo lege honetako xedeetarako 
eratzen dituzten mankomunitateen bi-
dez.  Legeak hamabi eginkizun es-
leitzen dizkie udalei, Hondarribi-
koari ere. Bateren bat aipatzearren 
hamaikagarrena ekarri dugu hona:

l) Toki-eremuan sexuaren zioz ger-
tatzen diren bereizkeria-egoerak  ant-
zematea,  eta  egoera  horiek  errotik 
kentzeko neurriak hartzea

Legeak diona betetzea besterik 
ez dugu eskatzen. Berandu baino 
lehen.

EH Bildu

PSE-EEk uste du oso onuraga-
rria eta beharrezkoa dela gizarte 
zerbitzuen Berdintasun Plana lan
tzeko ekimena. Baina, ez dugu hain 
onuragarritzat jotzen nola nahi den  
Plana ezarri eta egikaritu.

Emakundek Hondarribiko Ber-
dintasun Planari egindako txoste-
nean planaren exekuziorako ber-

dintasun saila sortzeak, teknikari 
baten kontratazioak eta aurrekon-
tuetan aurrekontu-sail bat gorde
tzeak berdintasun-politikak abian 
jartzeko  garrantzi handia duela   
gomendatu arren, gobernu taldeak 
planaren jarraipena gizarte zerbit-
zuen sailaren menpe egotea pro-
posatzen du aldi berean kanpoko 

aholkularitza batekin, saila berez 
lanez lepo dagoenean.

Alderdi Sozialistaren ustez be-
harrezkoa da Udalean presentzia 
duen teknikari baten kontratazioa 
alkatetzaren menpe dagoena eta 
sail guztiekin lan egingo duena ze-
harkako gai bat delako.

PSE-EE

Hondarribiko alkatea, Txomin Sagarzazu, izango da pre-
sidente berria; Hendaiakoak, Kotte Ecenarro, eta Irungoak, 
Jose Antonio Santano, lehen eta bigarren lehendakariorde 
postuak beteko dituzte, hurrenez hurren.  

Hendaiako Udaleko Osoko Bilkuren Aretoak Bidasoa-Txin-
gudi Mugaz Gaindiko Partzuergoaren Kontseilu Nagusiaren 
bilera bat hartu zuen otsailaren 25ean. 

Bilera honetan, aurrenik, abenduaren 11ko bilkurako akta 
irakurri ondoren, Partzuergoko presidenteak, Kotte Ecenarrok, 
hartutako ebazpenen berri eman zuen: batetik, 2019ko aben-
duaren 11ko 13. ebazpena, tokiko hedabideen esparruan eus-
kara sustatzeko diru-laguntzak ematen dituena. 

Bestetik, 2020ko otsailaren 6ko 1 zk.dun ebazpena, Kultu-
ra -Juncal Eizaguirre-, Euskara -Maria Serrano-, Kirolak -Borja 
Olazabal- eta Turismo -Frédéric Tranche- alorretan eratutako 
lau lan-batzordeetako presidenteak izendatzeko balio duena, 
baita batzordeetako kideak, lagunduko dieten udal teknika-
riak eta idazkaritza funtzioak bere gain hartzen dituen Part-
zuergoko talde teknikoa ere. 

Gainera, Bidasoa bizirik-ek Partzuergoaren jarduera 
osoaren kudeaketa bere gain hartzen duen hitzarmena onar-
tu eta sinatu zen. Ondorioz, Bidasoa bizirik Partzuergoko or-
gano erabakitzaileek hartutako erabakiak eta ebazpenak ku-
deatzeaz eta betearazteaz arduratuko da, eta Partzuergoaren 
eginkizun dinamizatzailea hartzen du bere gain, proiektuak 
bultzatuz eta jarduketa-irizpideak proposatuz. 

Azkenik, Partzuergoaren estatutuetan ezartzen denez, 
lehendakariaren eta bi lehendakariordeen karguak txandaka 
beteko dira urtebetez, eta, horrenbestez, Partzuergoaren 
Kontseilu Nagusiari honako erabaki-proposamen hau helarazi 
zitzaion: Partzuergoko Kontseilu Nagusiko lehendakari izen-
datzea Txomin Sagarzazu Hondarribiko alkatea; lehen lehen-
dakariorde Kotte Ecenarro Hendaiako alkatea, eta bigarren 
lehendakariorde Jose Antonio Santano Irungo alkatea. 

Bidasoa-Txingudi Mugaz Gaindiko 
Partzuergoko Kontseilu Nagusiko kargu 
berriak izendatu dira

San Pedro, 12 behea · Tel. 943030301 · sardara@sardara.eu

jarri hemen 
zure iragarkia!

Zure iragarkia “Hondarribia” aldizkarian jarri 
nahi baduzu, 687 567 979 telefonora 

deitu edo posta elektronikoz 
“utehirubibat@gmail.com” helbidera idatzi.

Klink elkartearen 
urrezko ezteiak: 
1970-2020

Koldo Ortega
Historialaria

Gizakiok elkarrekin egotea 50 urtetan 
zehar, bikotean zein elkartean, ez da 
egunerokoa eta, hori dela eta, pertsonak 
eta elkarteak urre bihurtzen dira. Lekuko 
Hondarribiko Klink Elkartea dugu, Hon-
darribiko herriaren memoriaren katebe-
gi bizia orain dela 50 urte. Aurten, elkar-
tearen Urrezko Ezteiak hasi dira osa, 
gozatu eta ospatzen.

Gaurkoan, klink klink eginez, elkartearen 
sorreraz, garapenaz eta etorkizunaz ari-
tuko naiz elkartearen iturriek lagunduta.

Klink “Peña”-ren sorrerari buruzkoak uki-
tu baino lehen, Euskalerriko elkarteen 
hasieraz honakoa atera dut Wikipendia-
tik: Elkarte gastronomikoak, Gipuzkoa 
eta Nafarroako iparraldean soziedade, 
Bizkaian txoko eta Iruñean peña izenez 
ere ezagutzen direnak, bereziki Euskal 
Herrian hedaturik dauden elkarteak dira. 
Donostian sortu ziren XIX. mendearen 
erdialdean, garaiko turismoaren bultza-
dak ekarritako aisiaren pribatizazioari 
aurre egin eta bertako taberna eta sa-
gardotegiei ezarritako ordu-murrizketen 
ondorioz. Geroztik, hasiera batean Gi-

puzkoara eta ondoren Euskal Herri oso-
ra zabaldu eta euskal kulturaren osagai 
bilakatu dira. Francoren diktadurapean, 
txokoak ospetsuago bihurtu ziren bertan 
euskaldunek estatuaren kontrolpetik at 
bildu zitezkeen leku bakarretako bat zi-
ren… Hasiera batean eta XX. mendean 
zehar elkarte gastronomiko anitzek gizo-
nak soilik hartzen zituzten bazkide gisa 
eta emakumeei debekatu egiten zitzaien, 
baina egun sexu-bereizketa gainditu den 
ezaugarria da. (Klink elkarteak 2005ean 
onartu zuen emakumeak bazkide izate-
ko eskubidea).

Euskal Herrian 1.552 elkarte gastrono-
miko daude, sociedadesgastronomicas.
com atariaren arabera: 785 Gipuzkoan, 
458 Bizkaian eta 214 Araban. Guztira 
32.000 bazkide baino gehiago dituzte. 
Hona hemen, elkarren segidan, Honda-
rribian 2010eko bukaeran zirenak Juan 
Jose Lapitzen arabera (“La cocina de Hon-
darribia”): Alaiki – Alkartasuna  – Azeri  
– Goxoki – Hondarribiko Kirol Taldea – 
Itsas Etxea – Itsas lur – Izurde – Jaitzubia 
– Klink - Klub Nautikoa – Marlaxka – Ola-
garro – Santiagotxo – Txanpa.

HONDARRIBIAR(R)EN ALDE 

Labur bada ere, Hondarribiko elkartea-
ren helburu nabarmena Hondarribia eta 
hondarribiarren alde aritzea izan, izaten 
eta izango da. Elkartearen sorrera argi 
dago “papirozko” dokumentu berezi ho-
netan: “Corrían los primeros días del año 
1970, cuando se formó la I Junta directi-
va de la Sociedad Peña Klink. Ratificada 
en la I asamblea General de fecha 27 de 
Enero y aprobada por la autoridad en San 
Sebastián el día 9 de Julio de 1970”. Hona 
lehendabiziko zuzendaritza batzordea: 
Juan Mari Bello (presidente) – Blas Marcos 
(presidenteorde) – Antonio Ruiz (idazka-
ri) – Carlos Garcia (diruzain). Hauekin ba-
tera bokalak: Pablo Auzmendi – Santiago 
Auzmendi – Augusto Etxebeste – Arsenio 
Lopez – Luis Martinez Paris eta Jose Ra-
mon Velez.

Donostian onartu izana baino lehen 
1970-III-4), Juan Mari Bello presidenteak, 
“en representación de un grupo de ami-
gos”, idazki bat zuzendu zion Honda-
rribiko alkateari. Idazkiari esker, jakin 
dezakagu lagun taldea aspaldidatik aritu 

Mª Jesus Gonzalez 
(idazkaria)-Nerea 
Burguete (presidentea)- 
Lupe Gomez (diruzaina), 
2020-01-20ko 
asanbladatik. 

HISTORIAREN LEIHOTIK

zela ekitaldi ugariak antolatuz: kultura-
lak, kirolekoak (hondartza futbola eta pi-
lota), jaialdi folkrorikoak eta “actividades 
recreativas de carácter benéfico”. Hori 
zela eta, aurrera jarraitzearren, idatziri-
ko estatutuekin batera, Udalari baimen 
ofiziala eskatzen zion “Peña Klink” osat-
zeko.

Hala ere, elkartea legalizatu aurretik, 
argi eta jasoa dauzkate bazkideen lehen-
dabiziko urratsak: 1960ko hamarkadako 
azken urteeetan, 20 eta 30 urte bitarte-
ko gazteak, gehienak hondarribiarrak, 
eta irundarren bat ere bai biltzen ziren, 
besteen alde zerbait egiteko irrikitan. Ai-
sialdia kalean barrena ematen zuten ta-
bernetan, txikitotan, eta orduan…Klink 
tabernan elkartzen hasi ziren, ikusteko 
nola gauzatu haien ekimenak, kezkak 
eta nahiak. Aurrerago lokal bat alokatu 
zuten Arma Plazan bilerak egiteko. Gero, 
1973an elkartea gaurko egoitzan kokatu 
zen, bazkideek izugarrizko txukuntze la-
nak egin ondoren. 2007an Medievo jate-
txea gehituz.

Elkartearen Izena “bar Klink” adieratik 

Urtean sortu zenetik alor desberdinetan 
hondarribiarren alde burututako lanaga-
tik, batez ere alor solidario eta kultura-
lean. Jarduera gastronomikoaren bidea, 
Klink Elkarteak solidaritatea eta beharra 
duenari laguntzea burutu du urte haue-
tan guztietan”. 

Aurten, Urrezko Ezteiak ospatzeko, elkar-
teak ekitaldi gogoangarria egin zuen 
(2020-01-26). Peio Lapitzek gidatua, hasie-
rako hiru bazkide eta lau presidente ohi 
aritu ziren historia gogoratuz. Gero, Ne-
rea Burguetek, elkarteko lehendakariak, 
hartu zuen hitza, zuzendaritza taldearen 
izenean: “Formamos un equipo directi-
vo compuesto por cuatro mujeres y seis 
hombres… Esperamos que el listón mar-
cado en estos cincuenta años, podamos 
entre los actuales y futuros mantenerlo 
y afianzarlo, siempre con la vista puesta 
en quienes más lo necesitan y celebrar el 
100 aniversario con el mismo orgullo y 
satisfacción con el que hoy celebramos 
este 50 aniversario”. Azkenean, Honda-
rribiko alkateak eta Klinkeko lehendaka-
riak oroigarri plaka historikoari estalkia 
kendu zioten bazkideen eta gonbidatuen 
txaloen artean.

datorkio (bi kopak topa egitearen ondo-
riozko onomatopeia). Hori – ekitaldiak 
barne-  elkarteko anagamak islatzen du: 
Bi pala, kirol jarduera garrantzitsuaren 
seinale, dunbala edo bonboa, garai bate-
ko fanfarrearen isla eta bi kopa ardo topo 
egiten (kortxo-kentzekoekin argazkian). 

Hasierako garai haietan jarduera gastro-
nomikoa gutxienekoa zen, eta bestelako 
jarduerek zuten lehentasuna (kulturak, 
kirolak, laguntza izaerakoak). Ahaztu eta 
eskertzekoa da une zail haietan elkar-
teak euskarazko klaseak antolatzea, 
Martin Iturbe eta Lupe Artolak irakasle 
zirelarik. Ahal zuten bazkide gehienek 
laguntzen zuten.  Horren eraginez Peña 
Klinkeko kudeaketa lan eta jarduera 
guztiak burutzeko gaur egungo errealita-
tean oinarritu behar dugu, eta azken bi 
hamarkadetan gastronomia hartu dugu 
ongintza eta solidaritate lana burutzeko, 
bestelako kultur jarduerak ahaztu gabe.
Hondarribiaren eta hondarribiarren alde 
egindakoa herriak eskertu zuen. Hon-
darribiko Udalak (2014-VIII-25) honakoa 
ebatzi zuen: “2014. Urteho Urrezko Int-
signia Klink Elkarteari ematea. 1970. 

Literatura eta musika

Garai iluna da Castroren eleberri honek 
arakatzen duena. Goiz-albako «paseoak», 
bide bazterretan tiroka hildakoak, 
satorraren bizimodura kondenatutakoak. 
Baina, baita ere, aldaketa, iraultza eta 
bizitza hobe bat ekarri nahi zituzten 
amets eta utopien garaia.

Halaxe zen, adibidez, Galiziako Flaviako Pazoan, 1936ko uztailaren 
18an gerra hasi zen arte. Batzuek mendekurako baliatu zuten 
gerrak ekarritako nahasmendua, eta horietako batek aztarna 
dramatikoa utzi zuen: sei hilotz hobi komun batean. Horietako 
bost, buruan tirokatuak, eta seigarrenak, emakume baten 
hezurdurak, inork aipatzen entzun ez duen poeta baten liburua 
du bularraldean helduta. Anxelak, indarkeriazko historia mingarri 
propioa duen ikertzaileak, bere gain hartzen du gerraren lehen 
egunetan pazoan gertatutakoa argitzeko lanen ardura, eta laster 
jakin nahi izango du nor ziren poeta misteriotsua eta haren 
liburuarekin hilobiratutako emakumea. Anxelaren ikerketak 
1936tik gure egunetara ekarriko gaitu, eta bidaia zirraragarri 
horren narrazio bortitz eder honetan ikasiko dugu, besteak beste, 
nola gainditu dituen faxismoak garai eta mugak.

ISILTASUN URTE 
LUZEAK
Francisc Castro

IPUINA BETE OTSO
ROBERTO ALIAGA / ROGER 
OLMOS (IL. )

Ipuin hau otsoz beterik dagoela 
zalantzarik ez dago. Otsoak, gainera, 
kolore, itxura eta material askotarikoak 
dira: baita harrizkoak eta metalezkoak 

ere! Eta guzti-guztiak daude liburuan harrapaturik, batetik 
bestera ari dira Otso Tripontzirentzat jateko zerbaiten bila. Hain 
dago goseturik, liburuko testua jateko ere gai da� ez balitz letrak 
gogorrak eta pintura zaporekoak direlako. Ñabarduraz beteriko 
ipuin orijinal honetan testuak eta irudiek oso gutxitan bezala bat 
egiten dute; bata bestearen osagarri da, eta nekez asmatuko dugu 
zer etorri zen lehenik. Otsoei buruzko beste ikuspegi bat ematen 
du, gainera, haur literaturan hain pisua den estigmatik kanpo.

San Pedro, 3 · Atzekaldea / Fax: 943 11 05 45 / Tel.: 943 64 03 66

GESTIOA: 
· Kontuhartzailetza, 

Fiskala eta 
Lanarekin lotutakoa

· Aseguruak 

DENDAK

 

Ernesto Villar
Musikazalea

Miren Susperregirekin blagan ari nintzela portuan 
50-60 hamarkadan zeuden janari dendak kontatzera 
animatu nuen. 18! portuan soilik. 18 denda txiki, 
18 jabetza, 18 familia lan tinkorako prest. Aurten, 
Irungo Bloody Mary disko dendak 30 urte bete ditu. 
Ederra marka. 30 urtez elikatu nauen denda txiki 
eta borrokalaria. Mukitsu bat nintzela hasi nintzen 
diskoak bertan erosten. CDak oraindik nagusitzen 
hasi gabe eta debaldeko “streaming” pentsa ezina, 
baina egoera salba ezinari tinko egin dio aurre 
Juancar dendariak eta, hortxe aurki dezakezue 
Irungo Cipriano Larrañaga kalean egun ere. Eta zer 
da kale edo hiri batentzat piztuta dagoen denda 
bat? Lehenik lan postu duin bat, jabetza, txikia 
baino jabetza eta gainera herriari bizia ematen dion 
giroaren eragilea. Maite ditut denda txikiak, tailer 
txikiak, neronek zaintzen dudana bezalakoak. Ez 
ditut maite Amazon antzeko erraldoi teknologikoak, 
komertzial gune erraldoiak ere ez ditut maite. 
Oraintxe etxean, COVID-19a noiz pasako esperoan, 
gauza ezberdinez hausnartzen, kaleak hutsik, 
isiltasuna... Eskabadora zaratatsuak beharrezkoak al 
dira gure mendi isiletan hiria ez den lekuan denda-
kale faltsuak eraikitzeko? Nahiago dut portuko 
HND-18a, XX. mendeko 18 janari dendek zabaltzen 
zuten birus hura.

 hondarbiko.hitzak

TRIGUAN / TRIUAN (tríguan / tríuan)
Itsasoan, uretan... norabiderik gabe, 

Alokuzioz mozkortzerakoan:
-Hau kaka (mozkorra) horrena...TRIGUAN faki duk

BIOSTARRA (biostárra)

Bihotzerrea
-Batxuria jan aldiro BIOSTARRA ematen zidak

Hondarbiko Hitzak Denborapasak
S U D O K UKetxus Ponce

Euskaltzalea

KUTSUTU (kutsútu)
Kutsatu, erantsi

Kontu emantziaaa.... erne denak maxin berri horrekin KUTSUTU bage...!!!

San Pedro, 4 · 20280 HONDARRIBIA
Tel: 943 641 047

GOZOTEGIA
KAFETEGIA

Kafe ezberdinak, zukuak, ama masa ogi txigortu 
    desberdinak, zure gusturako tostak 
        (urdaiazpikoa, ahuakatea, ...)

Dastatu Gure Gosariak...

Pl. Muliate 10 HONDARRIBIA
+34 943 122 128

29

Amuteko gazte 
taldea 1955. urtean 

*Hemendik aurrera, gure lehiaketa eta honen saria, 
Beko Errotak oparitzen digun bazkari edo afaria, 
Ganbarako Kutxarekin lotuko dugu. 

Hona gure proposamena: Bidali zuen etxeko argazki zahar eta 
kuttun horiek, ahalik eta datu eta xehetasun gehienekin. Hilero, 
guk aukeratuko dugu zein den argazki eder eta esanguratsuena 
eta horri egokituko zaio saria. 

BALDINTZAK:

•	 Paperean argitaratzeko erresoluzio/tamaina egokia (300 ppp).
•	 Antzinatasuna: 1970. urtea baino lehenagokoa.
•	 Argazkian ageri diren pertsonei buruzko datuen erabileraren ardura igorlearena izango da.
•	 Baloratuko dira: antzinatasuna, ikusgarritasuna eta argazkian ageri diren pertsonak identifikatzea.

Bidali zuen argazki horiek eta hauei buruzko xehetasunak, zuen izen-abizenak, helbidea eta telefonoarekin 
batera, hondarribia.aldizkaria@gmail.com helbidera, datorren hileko 15a baino lehen.

MARTXOKO IRABAZLEA!

Leandro Camio Ibeas

Saria: Beko Errotan otordua.
*Zorionak! Gogoratu datorren hilaren bukaerara arte gozatu ahalko 
duzula saria eta ez ahaztu NANa eta aldizkaria zurekin eramatea.

Hilabete honetan, Leandro Camio Ibea-
sen eskutik heldu zaigu 1955. urteko 
argazki hau. Honetan, Amuteko gazte 
talde bat agertzen da. 

Igorleak azaldu digunez, “talde ho-
nek abenduaren 24an egiten zen 
Kantu Txapelketan hirugarren saria 
irabazi zuen, udaletxeko arkupeetan” 
eta “Kaputxinoetako aita Frantzisko 
Lazkaokoa zuten zuzendari”. 

Gainera, agertzen direnen izenak ere 
azaldu dizkigute. Honela, ezkerretik 
eskubira, beheko lerroan, honakoak 
ageri zaizkigu: Inaxio Mendizabal, 
Agustin Gende, Atte Iridoy eta Joxan 
Garayalde daude. 

Bigarren lerroan, ezkerretik eskubira: 
Juan Jose Garayalde, Xabier Goikoe-
txea (Atano), Josetxo Etxebeste, Juan 
Ignacio Carton eta Juan Mari Otegi. 

Hirugarren lerroan, azkenik: Pablo So-
roa, Jose Luis Jauregi, Gabriel Tumas, 
Jose Ramon Balerdi, Jose Manuel Iza-
girre eta Pedro Gonzalez. 

Goian: Jose Miguel Otegi. 

Mila esker Leandrori oroitzapen eder 
hau guztiokin partekatzeagatik! 

Bolivian eta Guatemalan dituzten 
proiektuetan gastatuko dute 
Sport Mundiren ekimenak 
lortutako etekina

ALBISTE ONA

San Silbestrean bildutako 
23.166 euro jaso ditu Denok 
Osasunaren Alde elkarteak

Roberto García, Txomin Sagarzazu, Manu Amunarriz eta Juanan García, txekearekin. 

Hamargarren urtez egin zen joan den 
abenduaren 31n Hondarribiko San Silbes-
tre Lasterketa Solidarioa, Sport Mundi 
elkarteak antolatuta eta Udalaren babe-
sarekin. 

Ehunka lagunek bat egin zuten egun ho-
rretan kirola eginez urte zaharra agurtze-
ko eta bide batez, helburu eder baterako 
dirua biltzeko. Oraingoan, San Silbestre 
lasterketaren onuradura osasun eta me-
dikuntza alorrean jarduten den Denok 
Osasunaren Alde (DOA) GKEa izan da. 

Lasterketarekin eta honen harira antola-
tutako beste zenbait ekimenekin (Klink 
elkartearen otordua, horien artean), guz-
tira 23.166 euro bildu dituzte aurten anto-
latzaileek. Otsailaren 23an egin zen diru 
horren txeke sinbolikoa DOA Gobernuz 
Kanpoko Erakundeari emateko ekitaldi-
txoa. 

Honetan, Txomin Sagarzazu alkateare-
kin batera, Sport Mundiko Manu Amu-
narrizen eta Juanan Garcíaren eskutik, 
DOAko Roberto Garcíak jaso zuen San 
Silbestrean bildutako diruaren txekea. 

SARRAILAGINTZA

24
ORDUZ

Txiplau poligonoa, 1 · Tel: 943 64 36 42 / Fax: 943 64 60 94
Santiago kalea, 21 · Tel: 943 64 17 88 · HONDARRIBIA
www.ferreteriamarinel.com · info@ferreteriamarinel.com

DOA erakundea asko estimatu du Sport 
Mundi aurten berataz gogoratu delako 
eta jasotako 23.166 euroak Bolivian eta 

Guatemalan aurrera eramaten dituen 
proiektuetara bideratuko direla iragarri 
du.

Arrantzale Kofradia

TELEFONO ERABILGARRIAK

RADIO TAXI 943 63 33 03

SAINDUA GAZTELEKUA 943 64 31 98

SOS DEIAK 112

SUHILTZAILEAK 112

TAXI GELTOKIA 943 64 12 56

TURISMO BULEGOA 943 64 54 58

TXINGUDIKO ZERBITZUAK 943 63 96 63

UDALETXEA 943 11 12 13

UDALTZAINGOA 902 20 30 99

ERTZAINTZA 943 53 88 60

EUSKALTEGIA 943 64 12 16

EUSKARA 943 11 12 41

GAZTEEN ZERBITZUA 943 64 47 52

GIZARTE LAGUNTZA 943 11 12 91

GURUTZE GORRIA 943 22 22 22

HIRIGINTZA 943 11 12 61

HONDARTZA KIROLDEGIA 943 64 71 37

IDAZKARITZA 943 11 12 21

IRUNGO TREN GELTOKIA 902 32 03 20

IRUN–HONDARRIBIA AUTOBUSAK 943 64 13 02

ITSAS ETXEA ANBULATEGIA 943 00 76 40

KASINO ZAHARRA 943 64 47 04

KULTURA 943 11 12 83

KZGUNEA 943 02 36 52

LIBURUTEGIA 943 11 12 85

LORAITZ HAURRESKOLA 943 64 25 48

OGASUNA 943 11 12 51

PARROKIA 943 64 26 65

PREBENTZIO KOMUNITARIOA 943 11 40 00

AIREPORTUA 943 66 85 00

ARMA PLAZA FUNDAZIOA 943 64 46 23

ARRANTZALEEN KOFRADIA 943 64 11 34

ARTXIBOA 943 11 12 87

BAZ 010      943 11 12 11

BIDASOA ESKUALDEKO OSPITALEA 943 00 77 00

DIRU–BILKETA 943 11 12 55

D.Y.A. 943 46 46 22

DONOSTIA-HONDARRIBIA AUTOBUSAK 943 64 13 02

EPAITEGIA 943 11 12 71

Liburutegia
BAZKIDE BERRIAK GEHIEN MAILEGATUTAKO LIBURUAK

HAURRAK HELDUAK

LIBURU BERRIAK MAILEGUAK

EMAKUMEZKOAK

GUZTIRA

EUSKARAZ

EUSKARAZ

GAZTELANIAZ

EUSKARAZ

GAINONTZEKOAK

GIZONEZKOAK EUSKARAZ

GAINONTZEKOAK

GAZTELANIAZ GAZTELANIAZ

8

18

461
“Onin eta altxorraren uhartea” 

IBON MARTÍN ÁLVAREZ

“Dos corazones en Londres” 
TEA STILTON

“Sofia Petrovna” 
LIDIA CHUKÓVSKAIA

43

7 76

52

200 1605

GAZTELANIAZ

“Alegria” 
MANUEL VILAS

943 11 13 13 /

Eguraldia

PREZIPITAZIOAK

FENOMENOAK

PRESIOA

TENPERATURA

EGUZKI ORDUAK

EURIA EGIN DUEN
HILEKO EGUN KOPURUA

BATEZ BESTEKOA
(Hpa)

BATEZ BESTEKOA

IHINTZ EGUNAK

EGUNEKO BATEZ BESTEKOA

PREZIPITAZIO ALTUENA

HAIZE INDARTSUKO EGUNAK
(GEHIENEZKO BOLADA >= 50 km/h)

BAXUENA
(Hpa)

BAXUENA

EKAITZ EGUNAK

BATEZ BESTEKOA HILABETEAN

HILEKO EURIA
(mm)

ALTUENA
(Hpa)

ALTUENA

EURI EGUNAK

GUZTIRA

2020.02.27

2020.02.292020.02.22

13

6

1024.2

12.6°

8

4.7

20.8

1001.9

1.9°

0

%45

87.7

1035.6

27.2°

13

135.3

BEHELAINO EGUNAK

0

2020.02.062020.02.03

2020ko OTSAILA

